
Danimarka akuzon anijen luftarake ruse se gélloi

fishekzjarré drejt helikopterit née Baltik

Danimarka ka akuzuar njé anije luftarake ruse se ka gélluar dy fishekzjarré drejt njé helikopteri

té forcave té saj ajrore né Detin Baltik.

Njéri prej fishekzjarréve kaloi prané helikopterit gjaté njé operacioni rutiné monitorimi té
fregatés ruse. Incidenti ndodhi té hénén prané Gedserit, ndérsa helikopteri danez Fennec po
kryente njé operacion fotografik té anijes ruse, e cila ndodhej né ujérat ndérkombétare.

Forcat e Armatosura Daneze thané se njéri prej dy fishekzjarréve té léshuar drejt helikopterit
kaloi shumeé prané tij. Ministri danez i Mbrojtjes, Jeppe Bruus, deklaroi se ekuipazhi i anijes
ruse nuk kishte béré asnjé pérpjekje pér té komunikuar me helikopterin pérpara incidentit.

Ministria e Jashtme daneze e cilésoi ngjarjen si “krejtésisht té papranueshme”, ndérsa
autoritetet daneze kané thirrur ambasadorin rus né Kopenhagé pér té kérkuar shpjegime.

Kryeministrja daneze, Mette Frederiksen, e dénoi incidentin si njé veprim “té pamatur” dhe tha
se sjellja ruse synon té “frikésojé dhe pérgajé”.

Ministri i Jashtém Lars Lokke Rasmussen akuzoi Moskén se po i zhvendos gradualisht kufijté e
asaj qé e konsideron sjellje té pranueshme.

"Kjo éshté dicka gé nuk mund ta pranojmé”, deklaroi Rasmussen, duke theksuar rrezikun qé
veprime té tilla mund té sjellin pér siguriné dhe jetén e personelit ushtarak.

Moska e ka paragitur incidentin ndryshe. Ambasadori rus né Danimarké, Vladimir Barbin, tha
se Rusia do té hetojé me kujdes rrethanat e incidentit, por akuzoi helikopterét danezé pér
kryerjen e "manovrave té rrezikshme” prané anijeve luftarake ruse.

Sipas Barbin, ky nuk ishte incidenti i paré i kétij lloji dhe ai pretendoi se kishte ngritur
shgetésime té ngjashme edhe vitin e kaluar.

